
Saksnr.  Utvalg Møtedato 

020/19 Alver formannskap 05.12.2019 

053/19 Alver kommunestyre 19.12.2019 

 
 

Gebyr- og betalingssatsar for 2020 
Vedlegg i saken: 
28.11.2019 Vedlegg_Gebyrhefte 2020 Del 1_28 nov 2019 1329363 
28.11.2019 Vedlegg_Gebyrforskrift 2020 Del 2_28 nov 2019 1329362 
28.11.2019 Vedlegg_NGIR_Slamgebyr_Kommunal saksførebuing_2020 1329359 
28.11.2019 Vedlegg_NGIR_Renovasjonsgebyr_Kommunal 

saksførebuing_2020 
1329360 

 
Rådmannen sitt framlegg til vedtak: 
Kommunestyret vedtar gebyr- og betalingssatsar for 2020 slik det ligg føre i saka. 
Endringane gjeld frå 01.01.2020 
For pleie og omsorg gjeld satsane frå 01.02.2020 
 

 
 
 
Alver formannskap 05.12.2019: 
 
Behandling: 

Rådmannen sitt framlegg vart samrøystes vedteke. 
Framlegg N.Bognøy-Ap: 
Betalingssatsar SFO 5.- 7.klasse vert å koma attende til i kommunestyret 19.12.2019. 
Framlegget vart samrøystes vedteke. 
 
FO- 020/19 Vedtak: 

Kommunestyret vedtar gebyr- og betalingssatsar for 2020 slik det ligg føre i saka. 
Betalingssatsar SFO 5.- 7.klasse vert å koma attende til i kommunestyret 19.12.2019. 
Endringane gjeld frå 01.01.2020 
For pleie og omsorg gjeld satsane frå 01.02.2020 
 
 

 



 

 

Alver kommunestyre 19.12.2019: 
 
Behandling: 

Framlegg frå SP, AP, H og KRF ved H.Bjørge-SP: 
Innleiing til pkt 9 vert endra så ein vidareførar beste praksis med at ein i saker der ein gjev 
fleire  dispensasjonar i same sak tek eit gebyr. Administrasjonen kjem tilbake med 
økonomiske konsekvensar i revidert budsjett. 
Framlegget vart samrøystes vedteke. 
Framlegg frå SP, AP, H og KRF ved Ø.Oddekalv-AP: 
Innstillinga frå formannskapet der siste setning For pleie og omsorg gjeld satsane frå 
01.02.2020 går ut. 
Framlegget vart samrøystes vedteke. 
Fellesframlegg frå R, V, MDG og SV ved H.Weber-R: 
Kulturskule ordinær undervisning, eigenbetaling elevplass per semester/halvår reduserast til 
kr. 1100,- 
Framlegget fekk 5 røyster og fall (H.Weber-R, S.Toft-V, T.Taranger-SV, A.Nordlund-SV og 
L.Johnsen-MDG) 
 
 
KO- 053/19 Vedtak: 

Kommunestyret vedtar gebyr- og betalingssatsar for 2020 slik det ligg føre i saka med 
følgjande endring: 
Innleiing til pkt 9 vert endra så ein vidareførar beste praksis med at ein i saker der ein gjev 
fleire dispensasjonar i same sak tek eit gebyr. Administrasjonen kjem tilbake med 
økonomiske konsekvensar i revidert budsjett. 
Endringane gjeld frå 01.01.2020 
 

 

Saksopplysninger: 
Saka skal til innstilling i formannskapet  
Saka skal avgjerast i kommunestyret  
 
Bakgrunn: 
Alver kommune skal vedta årleg gebyr- og betalingssatsar for det komande budsjettåret.  
Alle satsane samlast i ei politisk sak og satsane er lagt inn samla i eitt hefte.  
 
Alver kommune har gebyr- og betalingssatsar på følgjande områder:  
1. Oppvekst. SFO. Barnehage. 
2. Kultur 
3. Helse- og omsorgstenester 
4. Vatn, avløp, feiing, renovasjon og slam 
5. Festavgifter. Gravplassforvaltning 
6. Leigepriser eigedom og anlegg 
7. Teknisk forvaltningsteneste (Byggesak, plan og geodata)  

 
 
Budsjettåret 2020 er det første i Alver kommune og i arbeidet med å utarbeide gebyr- og 
betalingssatsar for 2020 har det vore fokus på overgangen til Alver kommune.  



 

 

Kommunen har høve til å ha sjølvkostområde der ein kan etablere fond.  
Det er gjort ei samordning av dei generelle gebyr- og betalingssatsane for Lindås, Meland og 
Radøy i 2019.  
 
 
Vurdering: 
I arbeidet med gebyr- og betalingssatsar for 2020 har rådmannen hatt hovudfokus på å 
avklare kva kommunen skal gjere med sjølvkostområda. For andre gebyrområder vil det bli 
mindre endringar.  
 
 
1. Oppvekst. SFO. Barnehage. 
Fram til 1. august 2020 gjeld betalingssatsane for skulefritidsordninga slik dei var vedteke for 
2019 i dei dåverande kommunane Lindås, Meland og Radøy. 
Etter dette er gebyra er samordna. 
 
 
2. Kultur 
Alle elevar i dagens tre kulturskular har plass på same tilbod våren 2020 som i dag, på same 
tid og same stad. Alver kulturskule vil ha nye retningsliner som gjeld frå kulturskuleåret 
2020/21.  
Dette betyr at våren 2020 vil ha somme mellombelse ordningar. For våren 2020 vil den 
mellombelse ordninga bety at nivået på eigenbetalinga vil vere eit høgt snitt av nivået frå 
dagens tre kulturskular. Dette nivået vil ligge noko høgare enn i Radøy og Lindås i dag, men 
noko lågare enn i Meland. 
Satsar og moderasjonsordningar for elevplassar i Alver kulturskule våren 2020: 

Eigenbetaling ein elevplass           kr 1 700 
Leige av instrument/forsterkar           kr 300 
Fleirfagsmoderasjon           25 % 
Søskjenmoderasjon barn 2           25 % 
Søskjenmoderasjon barn 3,4,+           50 % 
Redusert eigenbetaling,opp til 30 plassar           50% etter søknad 

 
 
3. Helse- og omsorgstenester 
Nye gebyrsatsar er samanstilt med dagens satsar i Lindås, Meland og Radøy kommunar.  
 
Opphald i institusjon 

Kor mykje ein skal betale for opphald i institusjon er regulert i forskrift og er dermed likt 
for kommunane i dag. Slik vil det også vere i Alver kommune. Dette gjeld for 
langtidsopphald, korttidsopphald, dag- og nattopphald.   
 
I dag vert korttidsopphald over 60 døgn rekna som langtidsopphald i Meland og Radøy, 
men ikkje i Lindås. I Alver vil alle korttidsopphald over 60 døgn bli rekna som 
langtidsopphald. 
 
Det vert innført ein makspris på langtidsopphald per månad i Alver. Lindås har dette i dag, 
men ikkje Meland og Radøy. 

 



 

 

Heimehjelp 
Tabellen under viser betaling for heimehjelp i Alver samanlikna med Lindås, Meland og 
Radøy i dag: 

 

 Alver Lindås Meland Radøy Alver Lindås Meland  Radøy 
Inntekt Timesats Timesats Timesats Timesats Utgiftstak  

pr mnd 
Utgiftstak 
pr mnd 

Utgiftstak 
pr mnd 

Utgiftstak 
pr mnd 

Samla 
inntekt 
under 
2 G* 

Statleg 
sats 

Statleg 
sats 

Statleg 
sats 

Statleg 
sats 

Statleg 
sats 

Statleg 
sats 

Statleg 
sats 

Statleg 
sats 

Samla 
inntekt 
2-3 G 

319 kr 271 kr 337 kr 210 kr 956 kr 877 kr 985 kr 927 kr 

Samla 
inntekt 
3-4 G 

371 kr 343 kr 392 kr 253 kr 1.484 kr 1.673 kr 1.478 kr 1.415 
kr 

Samla 
inntekt 
4-5 G 

424 kr 415 kr 509 kr 318 kr 2.120 kr 2.073 kr 2.068 kr 1.917 kr 

Samla 
inntekt 
over 5 
G 

476 kr   440 kr 2.857 kr  2.657 kr 2.310 kr 

*G = Grunnbeløpet i folketrygda 
 
Velferdsteknologi 

I  Lindås og  Meland er tenesta gratis for alle som får velferdsteknologi som erstatning for 
anna helsehjelp. Dette held fram i Alver. Alle i Radøy har betalt for tryggleiksalarmar, med 
unntak for ny varslings- og lokaliseringsteknologi, som er gratis. 
 
Dei som ønskjer velferdsteknologi som ein service frå Alver kommune må betale for dette.  
Eit unntak gjeld for dei som har inntekta under 2G og som allereie betalar statleg sats for 
heimehjelp. Dette unntaket gjeld i dag  i Lindås og Meland, men vil bli gjeldande for alle i 
Alver. 

 

 Alver Lindås Meland Radøy 

Inntekt Timesats Timesats Timesats Timesats 

Inntekt under 2 G* 215 215 215 309 

Inntekt over 2G 450 450 470 309 

*G = Grunnbeløpet i folketrygda 
 
Dag- og aktivitetssenter etter vedtak 

I Alver vil transport/følge til og frå og måltid på dagsenter kostar 178 kroner per dag.  
I Lindås i dag koster dette 147 kroner per dag, medan det koster 135 kroner per dag i 
Radøy. I Meland koster det 72 kroner per dag. 
 
Berre transport/følge til og frå dagsenter vil i Alver kostar 38 kroner per dag. I Lindås i dag 
koster dette 39 kroner, og 35 kroner i Meland. 
 

Lågterskel dag- og aktivitetssenter utan vedtak 



 

 

Det er per i dag berre Lindås som har vedtekne gebyrsatsar for måltid som brukarar 
ønskjer å kjøpe på lågterskel dagsenter. Under er prisane for Alver samanlikna med Lindås 
i dag:  

 
Middag og levering  

I Alver vil middag kostar 93 kroner per porsjon. I Lindås i dag koster dette 90 kroner per 
prosjon (inkl  levering). I Meland koster dette 83 kroner per porsjon + 26 kroner for 
levering av mat per dag, i Radøy kroner 80 per porsjon ( inkl. levering). 

 
Frukost/kvelds og levering 

I Alver vil frukost/kvelds koste 47 kroner per porsjon. I Lindås i dag koster dette 46 kroner. 
I Meland koster det 39 kroner + 26 kroner for levering per dag .  

 
Felles kost i omsorgsbustad pluss 

Dette tilbodet er det i dag berre Lindås som har. I Alver vil felles kost (frukost, middag og 
kvelds) koste 4.117 kroner per månad, mot 4106 kr i dag. 
 

 Alver Lindås 

Frukost 33 kr 32 kr 

Lunsj 50 kr 49 kr 

Middag 60 kr 58 kr 

 
 
4. Vatn, avløp, feiing og renovasjon 
 
 
4.a. Vatn og Avløp 
Gebyrområdet handsamast som eige sak. 
Det vedtekne regulativet takast inn i eit samla dokument. 
 
 
4.b. Feiing 
Feieavgifta er sett på bakgrunn av drifting av antal einingar som får utført feiing/tilsyn.  
I Alver kommune vil dette vere ca. 11.500 einingar. Alver, Modalen og Ausrheim til saman ca. 
13.500 einingar. 
Feiing er eige sjølvkostområde 

Feiing Sats 
2020 

Feiegebyr hus / 
hytte 

Kr. 465 

Ekstra pipe Kr. 150 

Prisane er eks.mva. 
 
 
4.c. Renovasjon 
Representantskapet i NGIR gjorde 28.10.19 vedtak om kva gebyrsatsar NGIR vil tilrå 
kommunane å vedta for 2020. Alle tal er utan meirverdiavgift. NGIR ber kommunen gjera 
vedtak om gebyrsatsar. 



 

 

 
Renovasjonsgebyret (eks mva.) for hushald og hytter i 2020 (uendra frå 2019): 

Renovasjonsgebyr 2020  Rabatt/tillegg* Utan heimek.  Med 
heimek.**  

Restavfall kvar 4. veke, 140 
liter  

-kr 320,00  kr 3 168,00  kr 2 768,00  

Restavfall kvar 2. veke, 140 
liter  

Utgangspunkt  kr 3 488,00  kr 3 088,00  

Restavfall kvar 2. veke, 240 
liter  

kr 320,00  kr 3 808,00  kr 3 408,00  

Hytterenovasjon  kr 1 744,00   

* Rabatt/tillegg for sjeldnare tøming / større dunk er oppgjeve utan mva. kr 320,00 + mva. = 
kr 400.  
** Rabatt for heimekompostering er kr 400 utan mva / kr 500 med mva. 
 
 
4.d. Slam 
Representantskapet i NGIR gjorde 28.10.19 vedtak om kva gebyrsatsar NGIR vil tilrå 
kommunane å vedta for 2020. Alle tal er utan meirverdiavgift. NGIR ber kommunen gjera 
vedtak om gebyrsatsar. 
 
Det er uendra gebyr frå 2019 til 2020. 

Årleg gebyr septikslam med tøming 
kvart år  

kr 1.584  

Årleg gebyr septikslam med tøming 
kvart 2. år  

kr     792  

Årleg gebyr septikslam med tøming 
kvart 4. år  

kr     396  

Gebyr per kubikk slam frå kommunale 
avskiljarar  

kr     320  

Nokre kundar har trong for ekstra tøming utanom ordinær slamtøming. NGIR fakturerer 
kunden direkte for dette. 
 

Ekstratøming inntil 4,5 kubikk  kr 2.995  

Naudtøming inntil 4,5 kubikk  kr 5.990  

Ekstratøming over 4,5 kubikk, per 
kubikk  

kr     524  

Naudtøming over 4,5 kubikk, per kubikk  kr 1.047  

 *Naudtøming er tøming som må utførast på kort varsel utanom vanleg tømeplan grunna 
akutte uhell eller andre hendingar. Naudtøming skal utførast snarast mogeleg, og innan 24 
timar etter varsel frå abonnent eller oppdragsgjevar.  
**Ekstratøming er ikkje like akutt som naudtøming, og skal oppfylla følgjande kriteriar: 
Tøminga er utanom vanleg tømefrekvens og oppdraget skal utførast innan 14 dagar etter at 
oppdraget er tinga. 
 
 
5. Festavgifter. Gravplassforvaltning: 
Alver Kyrkjelege Fellesråd behandlar gebyr i sitt møte 11.desember 2019. 



 

 

Det vedtekne regulativet leggast fram til kommunstyret. 
 
 
6. Leigeprisar eigedom og anlegg 
Gebyrområdet handsamast som eige sak. 
Det vedtekne regulativet takast inn i eit samla dokument. 
 
 
7. Byggesak: Basisgebyr bygningar, konstruksjonar og anlegg 

· Det er inga auke utanom vanleg prisstigning etter konsumprisindeks på ca.2 %. 
· Prisane er noko harmonisert i forholdet Lindås-, Meland-, Radøy- og Alver kommune. 
· Nokre variasjonar vil det vere i forhold til dei gebyrforskriftene som har vore gjeldande 

fram til no. Variasjonane kjem som følgje av ei tilpassing frå tre kommunar til ein. 
· Det er gjort mindre endringar på innhald og oppbygging pkt.4 Generelle reglar. 

 
 
 

 
 


